
ᐱᓕᕆᐊᑉ ᖃᓄᐃᑦᑑᓂᖓ:  AEI – ᐃᖃᓗᒑᕐᔪᓐᓂ ᐃᒥᑐᐃᓐᓇᕐᒥᒃ ᖃᐅᔨᓴᖃᑦᑕᕐᓂᖅ 
 
ᐅᔭᕋᓐᓂᐊᖅᑏᑦ Advanced Explorations Inc. (AEI) ᐃᓱᒪᒻᒪᑕ ᑲᔪᓯᑎᑦᑎᔪᒪᒐᔭᕆᐊᔅᓴᖅ 
ᕿᓂᕐᓂᕆᕙᑦᑕᖓᓐᓂᒃ ᐃᖃᓗᒑᕐᔪᓐᓂ, ᓄᓇᕗᒥ ᐅᔭᐅᓕᖅᑲᑦ 2010ᒥ. ᐃᖃᓗᒑᕐᔪᓐᓂᑦ ᕿᓂᕐᓂᖅ 
ᐅᖓᓯᓐᓂᖃᕐᖓᑦ 65 ᑭᓛᒥᑐᓂᒃ ᓂᒋᐊᓂ ᐱᖓᓐᓇᖅᐊᓯᐊᓂ ᓴᓂᕋᔭᐅᑉ, ᓄᓇᕗᒥ. 

ᐃᓚᖓ ᐊᕙᑎᓕᕆᓂᕐᒧᑦ ᖃᐅᔨᓴᖃᑦᑕᕐᓂᐅᑉ ᐱᖃᓯᐅᔾᔨᒻᒪᑦ ᓄᐊᑦᑎᖃᑦᑕᓂᕐᒥᒃ ᖃᐅᔨᓴᖃᑦᑕᓂᕐᒥᓪᓗ 
ᐃᒥᕐᒥᒃ. ᐱᔾᔪᑎᒋᓪᓗᒍ ᖃᐅᔨᓴᕋᔅᓴᓂᖃᑦᑕᕐᓂᖅ ᐊᕙᑎᓕᕆᓂᕐᒥᒃ ᖃᐅᔨᓴᖃᑦᑕᓂᕐᒥᒃ ᑲᔪᓯᑎᑦᑎᒍᒪᓪᓗᑎᒃ 
ᐃᑲᔫᑕᐅᓂᐊᖅᑐᓂᒃ ᓯᕗᓂᑦᑎᓐᓄᑦ ᐃᓱᒪᒋᔭᐅᓯᒪᔪᓂᒃ ᐊᕙᑎᓕᕆᓂᕐᒧᑦ ᕿᒥᕐᕈᖃᑦᑕᓂᕐᒥᒃ ᐊᒻᒪᓗ 
ᒪᓕᒐᖅᑎᒍᑦ ᐱᔪᓐᓇᑎᑦᑎᓂᕐᒥᒃ ᐅᔭᕋᓐᓂᐊᕐᓂᓕᕆᓂᕐᒥᒃ. 

ᖃᐅᔨᓴᕈᑕᐅᖃᑦᑕᓂᐊᖅᑐᑦ ᐱᖓᓱᐃᓕᖅᑲᖓᒐᔭᖅᑐᑦ: ᔫᓂᒥ, ᔪᓚᐃᒥ ᐋᒡᒌᓯᒥᓗ 2010ᒥ, ᐊᑐᓂᑦ 
ᖃᐅᔨᓴᕋᔅᓴᓂᖃᑦᑕᕐᓂᖅ ᐊᑕᐅᓯᕐᒥᒃ ᐅᓪᓗᕐᒥᒃ ᒪᕐᕉᓂᓪᓗᑭᐊᖅ ᐊᑯᓂᐅᓂᖃᖃᑦᑕᕋᔭᖅᑐᖅ. 

ᐱᔾᔪᑎᖓ: ᑎᑎᕋᖃᑦᑕᕈᒪᓪᓗᑎᒃ ᐃᒥᑐᐃᓐᓇᐅᑉ ᖃᓄᐃᑦᑑᓂᖓᓂᒃ ᐱᕙᓪᓕᐊᓯᓚᐅᙱᓐᓂᖓᓂ. 

ᐱᓕᕆᔾᔪᓯᑦ: ᖃᐅᔨᓴᕋᔅᓴᓂᖃᑦᑕᕐᓂᖅ ᑲᒪᒋᔭᐅᖃᑦᑕᓂᐊᖅᑐᖅ ᒪᓕᓪᓗᒋᑦ ᒪᓕᒐᐅᒐᔪᑦᑐᑦ ᐃᒥᐅᑉ 
ᖃᓄᐃᑦᑑᓂᖓᓂᒃ ᐊᑐᐊᕐᓯᒍᑕᐅᒐᔪᓲᑦ. ᐃᒥᐅᑉ ᖃᓄᐃᑦᑑᓂᖓᓂᒃ ᖃᐅᔨᓴᕋᔅᓴᑦ ᓄᐊᑕᐅᖃᑦᑕᕋᔭᖅᑐᑦ 
ᖃᐅᔨᓴᖅᑕᐅᖃᑦᑕᕐᓗᑎᓪᓗ ᐃᒥᐅᑉ ᖃᓄᐃᑦᑑᓂᖏᑦ. ᑕᒪᕐᒥᒃ ᐃᒦᑦ ᖃᐅᔨᓴᕋᔅᓴᐃᑦ ᐅᓯᔭᐅᖃᑦᑕᖃᔭᖅᑐᑦ 
ᐴᖏᓐᓃᓪᓗᑎᒃ ᓇᓗᓇᐃᒃᑯᑕᓕᒻᒧᑦ ᖃᐅᔨᓴᕐᕕᒻᒨᕈᔾᔭᐅᖃᑦᑕᕐᓗᑎᒃ ᐃᑦᒪᓐᑕᓐ, ᐋᓪᐴᑕᒧᑦ.  

ᖃᐅᔨᒍᑕᐅᔪᑦ ᑐᓴᖅᑎᑦᑎᒍᑕᐅᖃᑦᑕᕋᔭᖅᑐᑦ ᓄᓇᓕᓐᓄᑦ AEI ᐅᔭᕋᓐᓂᐊᖅᑏᑦ ᓄᓇᓕᓐᓂᑦ 
ᑐᓴᕆᐊᕐᕕᖃᕐᑎᓪᓗᒋᑦ. ᓇᐃᓈᕐᓯᒪᔪᑦ ᐅᓂᒃᑳᑦ ᑐᓂᔭᐅᖃᑦᑕᓂᐊᖅᑐᑦ ᐊᕕᑦᑐᕐᓯᒪᕕᒻᒥ ᓄᓇᕗᒻᒥᓗ 
ᑲᑐᔾᔨᖃᑎᒌᖑᔪᓄᑦ ᒪᓕᑦᑐᒍ ᓚᐃᓴᖓ.  

 

 


